
К ОПУБЛИКОВАНИЮ

КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

Школаӧдз тӧдӧмлун босьтны позянлун серти дінму юӧртан система
артмӧдӧм да нуӧдӧм йылысь да «Йӧзӧс электроннӧя велӧдӧм»

Коми Республикаса канму юӧртан система йылысь» 
Коми Республикаса Веськӧдлан котырлӧн 2015 во лӧддза-номъя

тӧлысь 5 лунся 241 №-а шуӧмӧ вежсьӧмъяс пыртӧм йылысь

«Россия Федерацияын велӧдӧм йылысь» Федеральнӧй оланпаслӧн 98
статьяса 14 юкӧн серти, «Велӧдӧм йылысь»  Коми  Республикаса
Оланпасын  3  статьялӧн  1  юкӧнса  372 пункт  серти  Коми  Республикаса
Веськӧдлан котыр шуис:

1.  Индыны  Коми  Республика  мутасын  промышленнӧя  уджӧдӧмӧ
пыртӧм  «Йӧзӧс электроннӧя велӧдӧм» Коми Республикаса канму юӧртан
системасӧ (водзӧ – юӧртан система) школаӧдз тӧдӧмлун босьтны позянлун
серти дінму юӧртан системаӧн.

2. Индыны:
1)  Коми  Республикаса  велӧдан,  наука  да  том  йӧз  политика

министерствоӧс юӧртан системаса операторӧн;
2) «Юӧр технология шӧрин» Коми Республикаса канму асшӧрлуна

учреждениеӧс юӧртан системаса техническӧй операторӧн.
3.  Коми  Республикаса  велӧдан,  наука  да  том  йӧз  политика

министерстволы тайӧ шуӧмсӧ примитан кадпассянь 30 календарнӧй лун
чӧжӧн могмӧдны юӧртан  система  артмӧдӧм да  нуӧдӧм серти юалӧмъяс
ладмӧдан инӧда актъяс дасьтӧмсӧ да вынсьӧдӧмсӧ.

4. «Юӧр технология шӧрин» Коми Республикаса канму асшӧрлуна
учреждениелы  2021  вося  тӧвшӧр  тӧлысь  1  лунсянь  юӧртан  система
нуӧдігӧн могмӧдны:

1) тайӧ шуӧм серти индӧм юӧртан системаын уджъяс (могъяс) дорӧ
корӧмъяс збыльмӧдӧмсӧ;

2)  «Канму да  муниципальнӧй  услугаяс  электроннӧя  сетӧм  могысь
вӧдитчан  юӧртан  системаяслӧн  юӧрӧн  да  технологическӧя  йитчӧмсӧ
могмӧдысь  инфраструктураын  идентифицируйтан  да  аутентифицирутан
ӧтувъя  система»  федеральнӧй  канму  юӧртан  система  пыр  юӧртан
системаса вӧдитчысьясӧс аутентифицируйтӧмсӧ;

3)  «Нормативнӧй  справочнӧй  юӧр  серти  ӧтувъя  система»
федеральнӧй  канму  юӧртан  системаӧ  пырысь  справочнӧй  юӧрӧн
вӧдитчӧмсӧ. 

5. «Йӧзӧс электроннӧя велӧдӧм» Коми Республикаса канму юӧртан
система  йылысь»  Коми  Республикаса  Веськӧдлан  котырлӧн  2015  во
лӧддза-номъя тӧлысь 5 лунся 241 №-а шуӧмын:



«Йӧзӧс  электроннӧя  велӧдӧм»  Коми  Республикаса  канму  юӧртан
система йылысь положениесӧ, мый вынсьӧдӧма шуӧмӧн (содтӧд), гижны
тайӧ шуӧм дорӧ содтӧд серти.

6. Тайӧ шуӧмсӧ олӧмӧ пӧртӧм бӧрся видзӧдны Коми  Республикаса
Веськӧдлан котырӧн Юрнуӧдысьлы, коді кывкутана могъяс юклӧм серти
Коми Республикаын збыльмӧдӧ велӧдан да наука удж сӧвмӧдан юкӧнын
канму политикасӧ.

7. Тайӧ шуӧмыс вынсялӧ сійӧс примитан лунсянь.

Коми Республикаса Веськӧдлан котырӧн
Юрнуӧдысьӧс Медводдза вежысь                                                      И. Булатов

Сыктывкар 
2021 вося тӧвшӧр тӧлысь 21 лун 
20 № 



Коми Республикаса Веськӧдлан котырлӧн
2021 во тӧвшӧр тӧлысь 21 лунся 20 №-а шуӧмӧн

СОДТӦД

«ВЫНСЬӦДӦМА
Коми Республикаса Веськӧдлан котырлӧн

2015 во лӧддза-номъя тӧлысь 5 лунся 241 №-а шуӧмӧн
(содтӧд)

«Йӧзӧс электроннӧя велӧдӧм»
Коми Республикаса канму юӧртан система йылысь

ПОЛОЖЕНИЕ

I. Панас

1. Тайӧ Положениеыс «Юӧр, юӧртан технологияяс  да юӧр дорйӧм
йылысь»,  «Россия  Федерацияын  велӧдӧм  йылысь»,  «Канму  да
муниципальнӧй  услугаяс  сетӧмсӧ  котыртӧм  йылысь»  федеральнӧй
оланпасъяс  серти  да  «Велӧдӧм  йылысь»,  «Коми  Республикаса  канму
юӧртан системаяс йылысь» Коми Республикаса оланпасъяс подув вылын
ладмӧдӧ юалӧмъяс, кутшӧмъяс йитчӧмаӧсь «Йӧзӧс электроннӧя велӧдӧм»
Коми Республикаса канму юӧртан система лӧсьӧдӧмкӧд,  уджалӧмкӧд да
сӧвмӧдӧмкӧд (водзӧ – юӧртан система), а сідзжӧ индӧ школаӧдз тӧдӧмлун
босьтны  позянлун  серти  дінму  юӧртан  система  пыдди  юӧртан  система
артмӧдан да нуӧдан пӧрадоксӧ, сы лыдын челядьлӧн бать-мамлы (оланпас
серти  петкӧдлысьяслы)  школаӧдз  велӧдан  канму  либӧ  муниципальнӧй
организацияясын  местаяс  сетан  дорвывлун  йылысь  да  найӧс  сетан
дорвывлун  медшӧр  вежан  подувъяс  йылысь  тӧдмӧгъяс  сэтысь  сетан
пӧрадоксӧ. 

Тайӧ  Положениеыс  лоӧ  быть  коланаӧн  юӧртан  системаын  став
участвуйтысьлы.

2.  Тайӧ  Положениеын  вӧдитчан  понятиеясӧн  вӧдитчӧны  «Юӧр,
юӧртан  технологияяс  да  юӧр  дорйӧм  йылысь»,  «Россия  Федерацияын
велӧдӧм йылысь» федеральнӧй оланпасъясӧн урчитӧм вежӧртасъясын.

3. Юӧртан система лӧсьӧдӧм да сӧвмӧдӧм вылӧ подувъясӧн лоӧны
«Россия  Федерацияын  велӧдӧм  йылысь»  Федеральнӧй  оланпаслӧн  98
статья,  Подув  велӧдан  уджтасъяс  да  содтӧд  общеобразовательнӧй
уджтасъяс серти велӧдчысьяслӧн лыдӧ пырысь йӧзӧс учётӧ вылӧ босьтан
ӧтувъя  федеральнӧй ведомствокостса  система  лӧсьӧдан  концепция,  мый
вынсьӧдӧма  Россия  Федерацияса  Веськӧдлан  котырлӧн  2014  во  йирым
тӧлысь 25 лунся 2125-р №-а тшӧктӧмӧн.

4. Юӧртан система лӧсьӧдан медшӧр могъясыс:
1)  юӧр  боксянь  могмӧдны  велӧдан  системаын  да  велӧдан  уджсӧ

канмусянь регламентируйтӧмын веськӧдлӧмсӧ;
2)  котыртны  ставлы  босьтны  позяна  да  дон  босьттӧг  школаӧдз



велӧдӧмсӧ, челядь бӧрся видзӧдӧмсӧ да найӧс дӧзьӧритӧмсӧ да могмӧдны
челядьлӧн  бать-мамлы  (оланпас  серти  петкӧдлысьяслы)  канму,
муниципальнӧй велӧдан организацияясын, а сідзжӧ мукӧд организацияын
артмӧдчӧмъяс  серти,  сы  лыдын  канму-аспом,  муниципальнӧй-аспом
уджъёртасьӧм  йылысь,  местаяс  сетан  дорвывлун  йылысь  да  татшӧм
организацияясын местаяс  сетан дорвывлун вежан подувъяс  йылысь юӧр
сетӧмсӧ; 

3) котыртны ставлы босьтны позяна да дон босьттӧг ӧтув велӧдӧмсӧ
да  шӧр  тшупӧда  уджсикасӧ  велӧдӧмсӧ,  могмӧдны  бать-мамлы (оланпас
серти  петкӧдлысьяслы)  велӧдӧм  йылысь,  сы  лыдын  велӧдчысьлӧн  ӧнія
успеваемосьт йылысь, юӧр сетӧмсӧ;

4) котыртны челядьлы содтӧд тӧдӧмлун сетӧмсӧ.
5. Юӧртан системаыс колӧ сы вылӧ, медым пӧртны олӧмӧ татшӧм

могъяс:
1)  Коми  Республикаын  велӧдан  системаӧн  да  торъя  велӧдан

организацияын велӧдан уджӧн веськӧдлӧм автоматизируйтӧмсӧ могмӧдӧм
серти;

2)  Коми  Республикаса  канму  власьт  органъясӧн  да  Коми
Республикаын  меставывса  асвеськӧдлан  органъясӧн  велӧдан
организацияяс серти юӧрӧн оперативнӧя вӧдитчӧмсӧ могмӧдӧм серти;

3) велӧдан системаын канму да муниципальнӧй веськӧдлан юкӧнын
помшуӧмъяс  примитӧм  могысь  юӧртан  да  аналитика  боксянь  отсӧг
сетӧмсӧ могмӧдӧм серти;

4) велӧдан юкӧнын канму да муниципальнӧй услугаяс электроннӧя
сетӧмсӧ могмӧдӧм серти;

5) ведомствокостса юӧрӧн йитчӧмсӧ могмӧдӧм серти;
6)  Коми  Республикаын  велӧдан  организацияясын  велӧдчысьясӧс

учёт вылӧ босьтӧмсӧ могмӧдӧм серти;
7)  велӧдан  удж  збыльмӧдысь  организацияяс  да  наӧн  велӧдан

услугаяс  сетӧм  йылысь  юӧр гражданаӧн  босьтны позянлунсӧ могмӧдӧм
серти;

8) велӧдан юкӧнын йитӧдъясын став участвуйтысьлысь бур ӧтувъя
уджсӧ могмӧдӧм серти;

9)  школаӧдз  тӧдӧмлун  босьтӧмын  да  (либӧ)  видзӧдӧмын  да
дӧзьӧритӧмын нуждайтчысьясӧс учёт вылӧ босьтӧмсӧ могмӧдӧм серти сы
могысь,  медым  ыстыны  челядьсӧ  канму,  муниципальнӧй  велӧдан
организацияясӧ,  а  сідзжӧ  мукӧд  организацияӧ  артмӧдчӧмъяс  серти,  сы
лыдын канму-аспом, муниципальнӧй-аспом уджъёртасьӧм йылысь;

10)  челядьӧс  канму,  муниципальнӧй  велӧдан  организацияясӧ,  а
сідзжӧ мукӧд организацияӧ артмӧдчӧмъяс серти, сы лыдын канму-аспом,
муниципальнӧй-аспом уджъёртасьӧм йылысь, примитӧм могысь ыстӧмсӧ
могмӧдӧм серти;

11)  школаӧдз  велӧдан  организацияясӧ,  общеобразовательнӧй
организацияясӧ  да  уджсикасӧ  велӧдан  организацияясӧ  челядьӧс
примитӧмсӧ могмӧдӧм серти;



12)  школаӧдз  велӧдан  ӧти  организацияысь  школаӧдз  велӧдан  мӧд
организацияӧ  велӧдчысьясӧс  вуджӧдӧмсӧ,  ӧти  общеобразовательнӧй
организацияысь  мӧд  общеобразовательнӧй  организацияӧ  вуджӧдӧмсӧ
могмӧдӧм серти;

13)  бать-мамӧн  (оланпас  серти  петкӧдлысьӧн)  тӧдӧмлун  босьтан
форма, школаӧдз велӧдан организация, общеобразовательнӧй организация
бӧрйӧм йылысь юӧр чукӧртӧмсӧ, видзӧмсӧ да сыӧн вӧдитчӧмсӧ могмӧдӧм
серти;

14) ставлы босьтны позяна да дон босьттӧг школаӧдз велӧдӧмсӧ, а
сідзжӧ челядь бӧрся видзӧдӧмсӧ да найӧс дӧзьӧритӧмсӧ котыртан юкӧнын
Коми  Республика тшупӧдын велӧдан  система  мониторитӧмсӧ  могмӧдӧм
серти;

15)  челядьлӧн бать-мамлы (оланпас серти петкӧдлысьяслы) канму,
муниципальнӧй  велӧдан  организацияясӧ,  а  сідзжӧ  мукӧд  организацияӧ
артмӧдчӧмъяс  серти,  сы  лыдын  канму-аспом,  муниципальнӧй-аспом
уджъёртасьӧм йылысь, татшӧм местаяс сетан дорвывлун йылысь шыӧдчӧм
видлалан бӧртасъяс йылысь, быд кагалы индӧм дорвывлун вежан подувъяс
йылысь,  индӧм  велӧдан  организацияясӧ  челядьӧс  ыстан  да  примитан
бӧртасъяс йылысь юӧр сетӧмсӧ могмӧдӧм серти;

16)  велӧдан юкӧнын веськӧдлан органъясӧн  уджъяс  да  уджмогъяс
збыльмӧдӧмсӧ  могмӧдӧм  серти,  кырымалӧм  артмӧдчӧмъяс  серти,  сы
лыдын  канму-аспом,  муниципальнӧй-аспом  уджъёртасьӧм  йылысь,
кӧсйысьӧмъяс олӧмӧ пӧртӧм бӧрся контроль пыртӧмӧн.

6. Юӧртан системаын могмӧдӧны канму да муниципальнӧй велӧдан
организацияясын,  а  сідзжӧ  мукӧд  организацияын канму-аспом,
муниципальнӧй-аспом  уджъёртасьӧм  йылысь  артмӧдчӧмъяс  серти
челядьлы  местаяс  сетӧм  йылысь  юӧрсӧ  автоматизируйтӧм  режимын
артмӧдны позянлунсӧ.

7.  Юӧртан системаӧ пырысь юӧр кутысьӧн лоӧ Коми Республика.
Юӧртан  системаӧ пырысь  юӧр  кутысьлысь  инӧда  могъяссӧ  Коми
Республика нимсянь збыльмӧдӧ Коми Республикаса велӧдан, наука да том
йӧз политика министерство. 

8. Юӧртан системаӧ пырӧ:
1) велӧдан удж збыльмӧдысь организацияяс йылысь юӧр, сы лыдын

школаӧдз  велӧдан  уджтасъяс  збыльмӧдысь  да  (либӧ)  челядь  бӧрся
видзӧдысь да дӧзьӧритысь организацияяс йылысь юӧр;

2) спортивнӧя дасьтан организацияяс йылысь юӧр;
3) велӧдан удж збыльмӧдысь организацияясын велӧдчысьяс йылысь,

сы лыдын на йылысь юӧр, кодъяс босьтӧны тӧдӧмлун школаӧдз велӧдан
уджтасъяс  серти  да  (либӧ)  кодъяс  бӧрся  видзӧдӧны  да  кодъясӧс
дӧзьӧритӧны;

4)  вермытӧм  челядьӧс  велӧдӧм  йылысь  юӧр  «Вермытӧмъяслӧн
федеральнӧй  реестр»  федеральнӧй  канму  юӧртан  системаын  йӧзӧдӧм
могысь;

5)  велӧдан  удж  йылысь,  сы  лыдын  велӧдчысьяслӧн  ӧнія  да



кывкӧрталан успеваемосьт,  занятиеяслӧн расписание да велӧдан планъяс
йылысь, юӧр;

6)  велӧдан  удж збыльмӧдысь  организацияӧ  босьтӧм  вылӧ  ӧчередь
серти серпас йылысь юӧр, сы лыдын:

а)  челядь  йылысь,  кодъяслы  колӧны  сетны  канму  либӧ
муниципальнӧй  велӧдан  организацияясын  местаяс,  кодъяс  збыльмӧдны
школаӧдз  велӧдан  уджтасъяс  да  (либӧ)  видзӧдӧны  челядь  бӧрся  да
дӧзьӧритӧны  найӧс,  да  налӧн  бать-мам  (оланпас  серти  петкӧдлысьяс)
йылысь «Россия Федерацияын велӧдӧм йылысь» Федеральнӧй оланпаслӧн
98 статьяса 20 юкӧнын индӧм обработайтан аспасъяс мындаын;

б) челядьлы канму либӧ муниципальнӧй велӧдан организацияясын,
кодъяс  збыльмӧдӧны школаӧдз  велӧдан  уджтасъяс  да  (либӧ)  видзӧдӧны
челядь бӧрся да дӧзьӧритӧны найӧс, местаяс сетӧм йылысь шыӧдчӧмъяс
видлалан  бӧртасъяс  йылысь,  татшӧм  местаяс  сетан  дорвывлун  йылысь,
быд  кагалы  индӧм  дорвывлун  вежан  подувъяс  йылысь,  индӧм
организацияясӧ  челядьӧс  велӧдчыны  ыстан  да  примитан  бӧртасъяс
йылысь;

7) каникулъяс дырйи челядьлӧн шойччӧм да налысь дзоньвидзалун
бурмӧдӧм йылысь юӧр;

8)  енбиа  челядьӧс  аддзан  да  налы  отсалан  шӧринъяслӧн  реестр
йылысь юӧр;

9) Коми Республикаын муниципальнӧй районъясса (кар кытшъясса)
меставывса  асвеськӧдлан  органъяс,  Коми  Республикаса  канму  власьт
органъяс йылысь юӧр, кодъяс веськӧдлӧны велӧдан юкӧнын, кытчӧ пырӧ
наӧн  ставлы  босьтны  позяна  да  дон  босьттӧг  школаӧдз  велӧдӧмсӧ
котыртӧм серти уджмогъяс збыльмӧдан юкӧнын юӧр;

10) справочнӧй юӧр, мый пырӧ «Нормативнӧй справочнӧй юӧрлӧн
ӧтувъя  система»  федеральнӧй  канму  юӧртан  системаӧ  да  кутшӧм колӧ,
медым уджаліс юӧртан системаыс;

11) мукӧд юӧр, мый пырӧ федеральнӧй канму власьт органъяслӧн да
Коми Республикаса канму власьт органъяслӧн канму юӧртан системаясӧ,
мый колӧ, медым уджаліс юӧртан системаыс.

9.  Коми  Республикаса  велӧдан,  наука  да  том  йӧз  политика
министерство  (водзӧ  –  юӧртан  системаса  оператор)  вынсьӧдӧ  юӧртан
системаӧ  пырысь  да  сэні  обработайтан  юӧрлысь лыддьӧгсӧ  «Россия
Федерацияын велӧдӧм йылысь» Федеральнӧй оланпаслӧн 98 статьяса 14
юкӧнын индӧм дінму юӧртан системаяс артмӧдан да нуӧдан пӧрадок дорӧ,
сы лыдын бать-мамлы (оланпас серти петкӧдлысьяслы) сэтысь тӧдмӧгъяс
сетан  пӧрадок  серти,  методика боксянь рекомендацияяссӧ,  кутшӧмъясӧс
вынсьӧдӧма  Россия  Федерацияса  Веськӧдлан  котырӧн,  да  тайӧ
Положениесӧ тӧд вылӧ босьтӧмӧн.

II. Юӧртан система уджӧдӧмын участвуйтысьяс,
налӧн кывкутана могъяс



10. Юӧртан система уджӧдӧмын медшӧр участвуйтысьясӧн лоӧны:
1)  Коми  Республикаса  велӧдан,  наука  да  том  йӧз  политика

министерство;
2) Коми Республикаса цифра отсӧгӧн сӧвмӧдан, йитӧд да юӧр сетан

министр;
3) Коми Республикаса культура, туризм да архив удж министерство;
4) Коми Республикаса вынйӧр сӧвмӧдан да спорт министерство;
5) «Юӧр технология шӧрин» Коми Республикаса канму асшӧрлуна

учреждение (водзӧ – юӧртан системаса техническӧй оператор);
6)  «Велӧдӧм  сӧвмӧдан  Коми  республиканскӧй  институт»

уджсикасын содтӧд тӧдӧмлун сетан канму учреждение;
7) «Психолого-педагогическӧй, медицина да социальнӧй отсӧг сетан

республиканскӧй шӧрин» Коми Республикаса канму учреждение;
8) Коми Республикаын муниципальнӧй районъясса (кар кытшъясса)

меставывса асвеськӧдлан органъяс, кодъяс веськӧдлӧны велӧдан юкӧнын
«Россия  Федерацияын  велӧдӧм  йылысь»  Федеральнӧй  оланпаслӧн  9
статьяын индӧм уджмогъяс серти;

9) канму да муниципальнӧй велӧдан организацияяс;
10) спортивнӧя дасьтан организацияяс.
11. Тайӧ Положениелӧн 10 пунктса 1, 3, 4 пунктувъясын индӧм Коми

Республикаса олӧмӧ пӧртысь власьт органъяслӧн юӧртан система уджӧдӧм
серти уджмогъясӧн лоӧны:

1) юӧртан системаӧ тӧдмӧгъяс пыртӧмсӧ ӧтвылысь координируйтӧм
да та бӧрся видзӧдӧм;

2)  юӧртан  системаӧ  пырысь  юӧрлысь  ногтуйсӧ  да  збыльлунсӧ
могмӧдӧм;

3) Коми Республика мутасын меститчысь канму да муниципальнӧй
велӧдан  организацияясӧн,  спортивнӧя  дасьтан  организацияясӧн  юӧртан
системаӧ тӧдмӧгъяс пыртӧмсӧ могмӧдӧм;

4)  юӧртан  системалӧн  уджалан  позянлунъясӧн  асланыс  уджын
веськыда вӧдитчӧм;

5)  юӧр  дорйӧмсӧ  могмӧдӧм,  сы  лыдын  юӧрӧн санкционируйттӧг
вӧдитчӧмысь да (либӧ) сійӧс йӧзлы, кодъяслӧн абу сыӧн вӧдитчӧм вылӧ
инӧдыс,  сетӧмысь  видзчысьӧм  серти  оланпастэчасса корӧмъяссӧ
збыльмӧдӧм; 

6)  юӧртан  система  отсӧгӧн  велӧдан  юкӧнын  канму  услугаяс
электроннӧя сетӧмсӧ котыртӧм.

12.  Юӧртан  системаса  операторлӧн  уджмогъясӧн,  тайӧ
Положениелӧн 11 пунктын индӧм уджмогъяс кындзи, лоӧны:

1) юӧртан система сӧвмӧдан, уджалан, артмӧдан да нуӧдан юалӧмъяс
ладмӧдан инӧда актъяс примитӧм;

2) Коми Республикаын муниципальнӧй районъясса (кар кытшъясса)
меставывса  асвеськӧдлан  органъяскӧд,  кодъяс  веськӧдлӧны  велӧдан
юкӧнын,  юӧртан  система  нуӧдӧм  серти  юӧрӧн  вежласьӧм  йылысь
артмӧдчӧмлысь типӧвӧй формасӧ вынсьӧдӧм;



3) «Россия Федерацияын велӧдӧм йылысь» Федеральнӧй оланпаслӧн
98 статьяса 19 юкӧн серти юӧртан системаӧ пырысь да сэні обработайтан
юӧрлысь лыддьӧгсӧ вынсьӧдӧм;

4)  юӧртан  система  уджӧдӧмын  участвуйтысьясӧс  юӧртан  система
дорӧ йитан пӧрадоксӧ индӧм;

5) юӧртан система дорӧ уджалан корӧмъяссӧ дасьтӧм да вынсьӧдӧм.
13. Коми Республикаса цифра отсӧгӧн сӧвмӧдан, йитӧд да юӧр сетан

министерстволӧн юӧртан система уджӧдӧм серти уджмогъясӧн лоӧны:
1) юӧртан система уджӧдан да сійӧс сӧвмӧдан уджӧн веськӧдлӧмсӧ

координируйтӧм да методика боксянь юрнуӧдӧм;
2) Коми Республикаын муниципальнӧй районъясса (кар кытшъясса)

меставывса  асвеськӧдлан  органъяскӧд,  кодъяс  веськӧдлӧны  велӧдан
юкӧнын,  юӧртан  система  нуӧдӧм  серти  юӧрӧн  вежласьӧм  йылысь
артмӧдчӧмлысь типӧвӧй формасӧ вынсьӧдӧм.

14. Юӧртан система уджӧдӧм серти юӧртан системаса техническӧй
операторлӧн уджмогъясӧн лоӧны:

1)  юӧртан система техническӧя  уджӧдӧм да сійӧс  сӧвмӧдӧм серти
удж збыльмӧдӧм;

2) юӧртан системалысь дугдывтӧг уджалӧмсӧ могмӧдӧм;
3) юӧртан система уджӧдӧм да сійӧс сӧвмӧдӧм вылӧ вузӧс, уджъяс да

услугаяс ньӧбӧм;
4)  велӧдан,  юӧртан,  юӧртан  технологияяс  да  юӧр доръян  юкӧнын

Россия Федерацияса оланпастэчас серти юӧртан системаӧ пырысь  юӧрӧн
вӧдитчыны позянлун сетӧмсӧ могмӧдӧм;

5)  юӧртан,  юӧртан  технологияяс  да  юӧр  доръян  юкӧнын  Россия
Федерацияса оланпастэчасӧн урчитӧм пӧрадокын юӧртан системаӧ пырысь
юӧр дорйӧмсӧ могмӧдӧм;

6)  аспасъяс  юкӧнын  Россия  Федерацияса  оланпастэчасӧн  урчитӧм
корӧмъяс серти аспасъяс серти гусялунсӧ да безопасносьтсӧ могмӧдӧм;

7)  юӧрӧн санкционируйттӧг  вӧдитчӧмысь да  (либӧ)  сійӧс  йӧзлы,
кодъяслӧн абу сыӧн вӧдитчӧм вылӧ инӧдыс, сетӧмысь видзчысьӧм;

8) юӧртан системалысь:
а) федеральнӧй да дінму юӧртан системаясӧн, сы лыдын «Канму да

муниципальнӧй  услугаяслӧн  (уджъяслӧн)  ӧтувъя  портал»  федеральнӧй
канму  юӧртан  системаӧн  да  (либӧ)  Коми  Республикаса  канму  юӧртан
системаясӧн,  кутшӧмъяс  могмӧдӧны  канму  да  муниципальнӧй  услугаяс
(уджъяс)  сетӧмсӧ,  «Вермытӧмъяслӧн  федеральнӧй  реестр»  федеральнӧй
канму  юӧртан  системаӧн  (водзӧ  –  ВФР  ФКЮС),  ведомствокостса
электроннӧя йитчан системаӧн йитчӧмсӧ могмӧдӧм;

б) школаӧдз тӧдӧмлун босьтны позянлун серти федеральнӧй юӧртан
системаӧн,  мыйӧн  вӧдитчӧны  школаӧдз  тӧдӧмлун  босьтны  позянлун,
челядь бӧрся видзӧдӧм да найӧс дӧзьӧритӧм йылысь тӧдмӧгъяс чукӧртӧм
могысь (водзӧ – ШТБП ФКЮС), «Россия Федерацияын велӧдӧм йылысь»
Федеральнӧй  оланпаслӧн  98  статьяса  14  юкӧнын  индӧм  дінму  юӧртан
системаясӧн  школаӧдз  тӧдӧмлун  босьтны  позянлун  серти  федеральнӧй



юӧртан системаӧн йитчан пӧрадок серти, кутшӧмӧс вынсьӧдӧма «Россия
Федерацияын велӧдӧм йылысь» Федеральнӧй оланпаслӧн 98 статьяса 18
юкӧн серти;

9) Россия Федерацияса уполномочитӧм канму власьт органъясӧн да
Коми  Республикаса  уполномочитӧм  канму  власьт  органъясӧн  урчитӧм
корӧмъяс  серти  юӧртан  системасӧ  федеральнӧй  юӧртан  системаяс дорӧ
йитӧмсӧ могмӧдӧм;

10) юӧртан система дорӧ уджалан корӧмъяс дасьтӧмын участвуйтӧм;
11)  индӧм  уджалан  корӧмъяссӧ  тӧд  вылӧ  босьтӧмӧн,  кутшӧмӧс

дасьтӧны  да  вынсьӧдӧны  тайӧ  Положение  серти,  юӧртан  система  дорӧ
техническӧй корӧмъяссӧ индӧм;

12) заявкаяс примитан ӧтувъя службалысь уджсӧ могмӧдӧм, а сідзжӧ
найӧс обработайтӧм, на серти эскалация нуӧдӧм да решитӧм;

13) юӧртан системаӧ пырысь юӧрсӧ резервируйтӧм;
14)  ӧткымын  уджтасса  прӧдуктӧн  да  мыччӧдъяс  базаӧн  юӧртан

системаын  вӧдитчигӧн  мыччӧдъяссӧ  ӧнія  кадын  ӧтпырйӧ  ладмӧдӧмсӧ
могмӧдӧм;

15) юӧртан системасӧ администрируйтӧм;
16)  юӧртан  система  отсӧгӧн  велӧдан  юкӧнын  канму  да

муниципальнӧй  услугаяс  электроннӧя  сетан  техническӧй  позянлунсӧ
могмӧдӧм;

17)  юӧртан  системаын  юӧр  серти,  мый  пырӧ  юӧртан  системаӧ,
вежсьӧмъяссӧ журналируйтӧм;

18)  юӧртан  технологияяс  да  юӧр  боксянь  безопасносьт  юкӧнын
Россия  Федерацияса  оланпастэчас  серти  юӧртан  системаӧ  пырысь  юӧр
чукӧртны, видзны, обработайтны, сетны позянлунсӧ могмӧдӧм;

19)  поставщикъяслысь  да  вӧдитчысьяслысь  юӧрӧн вӧдитчыны
инӧдъяссӧ юклӧм.

15.  Юӧртан  система  уджӧдӧм  серти  «Велӧдӧм  сӧвмӧдан  Коми
республиканскӧй  институт»  уджсикасын  содтӧд  тӧдӧмлун  сетан  канму
учреждениелӧн уджмогъясӧн лоӧны:

1) вӧдитчысьясӧс юӧртан системаӧн уджавны велӧдӧм;
2) юӧртан системаӧн вӧдитчӧм йылысь отчётносьт дасьтӧм;
3) юӧртан система сӧвмӧдӧм серти вӧзйӧмъяс дасьтӧм;
4)  юӧртан  системаӧн  вӧдитчысьяслы  да  сійӧс  уджӧдӧмын

участвуйтысьяслы сылӧн уджалан позянлунъяс серти юалӧмъяс серти, сы
лыдын мукӧд юӧртан системаӧн йитчигӧн,  юӧртан да методика боксянь
отсӧг сетӧм;

5)  юӧр  дорйӧмсӧ  могмӧдӧм  серти  Россия  Федерациялӧн
оланпастэчасса  корӧмъяссӧ  збыльмӧдӧм,  сы лыдын  юӧрӧн
санкционируйттӧг вӧдитчӧмысь да (либӧ) сійӧс йӧзлы, кодъяслӧн абу сыӧн
вӧдитчан инӧдыс, сетӧмысь видзчысьӧм. 

16.  Юӧр уджӧдӧм серти  «Психолого-педагогическӧй,  медицина  да
социальнӧй  отсӧг  сетан  республиканскӧй  шӧрин»  Коми  Республикаса
канму учреждениелӧн уджмогъясӧн лоӧны:



1) вермытӧм челядьӧс велӧдӧм йылысь тӧдмӧгъяслӧн тырвыйӧлун да
збыльлун бӧрся видзӧдӧм;

2) вермытӧм кагаӧс реабилитируйтан да абилитируйтан торъя уджтас
серти (водзӧ – РАТУ) мероприятиеяс дасьтӧм да олӧмӧ пӧртӧм;

3) ведомствокостса  электроннӧя  йитчан  ӧтувъя  системаӧн
вӧдитчӧмӧн  доръян  связь каналъяс  кузя вермытӧм  кагаӧс  РАТУ  юӧр
сетӧмсӧ могмӧдӧм;

4)  веськыда  аслад  уджын  юӧртан  системалӧн  уджалан
позянлунъясӧн вӧдитчӧм; 

5)  оланпастэчасса корӧмъяссӧ  збыльмӧдӧм  серти  юӧр  дорйӧмсӧ
могмӧдӧм,  сы  лыдын  юӧрӧн санкционируйттӧг  вӧдитчӧмысь  да  (либӧ)
сійӧс  йӧзлы,  кодъяслӧн  абу  сыӧн  вӧдитчӧм  вылӧ  инӧдыс,  сетӧмысь
видзчысьӧм.

17. Коми Республикаын муниципальнӧй районъясса (кар кытшъясса)
меставывса  асвеськӧдлан  органъяслысь,  кодъяс  веськӧдлӧны  велӧдан
юкӧнын,  кыдзи  юӧртан  система  уджӧдӧмын  участвуйтысьяслысь
уджмогъяссӧ  индӧны  юӧртан  система  нуӧдӧм  серти  юӧрӧн  вежласьӧм
йылысь  артмӧдчӧмлӧн  условиеясын,  кутшӧмъясӧс  найӧ  кырымалӧны
юӧртан системаса операторкӧд.

18. Юӧртан системаын йӧзӧдӧм могысь юӧр серти поставщикъясӧн
лоӧны юӧртан система уджӧдӧмын участвуйтысьяс, кодъясӧс индӧма тайӧ
Положениелӧн  10  пунктса  1,  3,  4,  7,  8,  9,  10  пунктувъясын  (водзӧ  –
Поставщикъяс).

19.  Юӧртан система уджӧдӧмын участвуйтысьяс,  кодъясӧс  индӧма
тайӧ Положениелӧн 10 пунктса  8, 9 да 10 пунктувъясын, лоӧны юӧртан
системаын йӧзӧдӧм могысь компетенция серти юӧр шӧр поставщикъясӧн
юӧрлӧн  состав  серти,  кутшӧмӧс  пыртӧма  юӧртан  системаӧ  тайӧ
Положениелӧн 8 пункт серти.

20.  Юӧртан система уджӧдӧмын участвуйтысьяс,  кодъясӧс  индӧма
тайӧ Положениелӧн 10 пунктса 8 пунктулын, лоӧны «Россия Федерацияын
велӧдӧм йылысь» Федеральнӧй оланпасын 98 статьялӧн 19 юкӧнса  1,  5
пунктъясын  индӧм  юӧр  сикасъяс  поставщикъясӧн,  а  сідзжӧ  Россия
Федерацияын велӧдӧм йылысь» Федеральнӧй оланпасын 98 статьялӧн 19
юкӧнса 3 пунктын татшӧм юӧр юкӧнын:

1) канму, муниципальнӧй велӧдан организацияясын, а сідзжӧ мукӧд
организацияын  артмӧдчӧмъяс  серти,  сы  лыдын  канму-аспом,
муниципальнӧй-аспом уджъёртасьӧм йылысь, школаӧдз тӧдӧмлун босьтны
да  (либӧ)  видзӧдны  да  дӧзьӧритны коланлун  йылысь  шыӧдчӧмъяс
видлалан  бӧртасъяс  йылысь, сы лыдын  вуджӧдан  либӧ  сёрнитчӧмлысь
условиеяссӧ вежан пӧрадокын;

2) канму, муниципальнӧй велӧдан организацияясын, а сідзжӧ мукӧд
организацияын  артмӧдчӧмъяс  серти,  сы  лыдын  канму-аспом,
муниципальнӧй-аспом  уджъёртасьӧм  йылысь,  местаяс  сетан  дорвывлун
йылысь, быд кагалы индӧм дорвывлун вежан подувъяс йылысь;

3)  канму,  муниципальнӧй велӧдан организацияясӧ,  а  сідзжӧ мукӧд



организацияӧ  артмӧдчӧмъяс  серти,  сы  лыдын  канму-аспом,
муниципальнӧй-аспом  уджъёртасьӧм  йылысь,  челядьӧс  ыстан  бӧртасъяс
йылысь.

21.  Юӧртан система уджӧдӧмын участвуйтысьяс,  кодъясӧс  индӧма
тайӧ Положениелӧн 10 пунктса 9 пунктулын, лоӧны «Россия Федерацияын
велӧдӧм йылысь» Федеральнӧй оланпасын 98 статьялӧн 19 юкӧнса  2,  4
пунктъясын  индӧм  юӧр  сикасъяс  поставщикъяслӧн,  а  сідзжӧ  Россия
Федерацияын  велӧдӧм  йылысь»  Федеральнӧй  оланпаслӧн  19  юкӧнса  3
пунктын татшӧм юӧр юкӧнын:

1) школаӧдз велӧдан организацияӧ примитӧм йылысь шыӧдчӧмъяс
видлалан бӧртасъяс йылысь;

2) школаӧдз велӧдан организацияясӧ челядьӧс примитан бӧртасъяс
йылысь.

22.  Юӧр  поставщикъяс  кывкутӧны  сетан  юӧрлӧн  тырвыйӧлун,
збыльлун да коланлун вӧсна.

23. Юӧртан системаӧн вӧдитчысьясӧн лоӧны Юӧр поставщикъяслӧн
уполномочитӧм  чина  йӧз,  а  сідзжӧ  организацияясса  чина  йӧз,  кодъяс
пырӧны Коми Республикаса олӧмӧ пӧртысь власьт органъяслӧн либӧ Коми
Республикаын  муниципальнӧй  районъяслӧн  да  кар  кытшъяслӧн
меставывса  асвеськӧдлан  органъяслӧн  веськӧдлӧм  улӧ,  кодъяс
веськӧдлӧны велӧдан юкӧнын, кодъясӧс уполномочитӧма нуӧдны юӧртан
системасӧ тайӧ положение серти сетӧм компетенцияын (водзӧ – юӧртан
системаӧн вӧдитчысьяс).

24. Юӧртан системаӧн вӧдитчысьяс вӧдитчӧны юӧртан системалӧн
функционалӧн  да  юӧртан  системаӧ  пырысь  тӧдмӧгъясӧн  сы  могысь  да
ыдждаын,  кутшӧмъяс  колӧны  урчитӧм  удж  юкӧнын  налысь  уджмогъяс
збыльмӧдӧм вылӧ.

25.  Юӧртан  системаӧн  вӧдитчысьяс,  кодъяс  мыжаӧсь  аспасъяс
обработайтан да доръян юкӧнын корӧмъяс торкалӧмын, кывкутӧны Россия
Федерацияса оланпастэчас серти.

26. Юӧртан система нуӧдан правилӧясыс, кутшӧмъяс индӧны юӧртан
система  дорӧ  йитчан  пӧрадоксӧ,  тӧдмӧгъяслысь  составсӧ,  Юӧр
поставщикъясӧн  юӧртан  системаӧ  тӧдмӧгъяс  пыртан  пӧрадоксӧ  да
кадколастъяссӧ,  юӧртан  система  отсӧгӧн  канму  да  муниципальнӧй
услугаяс  электроннӧя  сетан  пӧрадокыс  вынсьӧдсьӧ  юӧртан  системаса
операторӧн  да  йӧзӧдсьӧ  сылӧн  официальнӧй  сайтын  найӧс  вынсьӧдан
лунсянь 3 уджалан лун чӧжӧн.


